
TESOURERIA-DIRECCION SUPERIOR CONTABLE E ORZAMENTARIA
Expediente: 80/142
Proxecto Orzamento 2024

INFORME AS EMENDAS

Informe da Direccién superior Contable e Orzamentaria

Asunto: Emendas presentadas ao Proxecto do Orzamento para o ano 2024
Expediente: 80/142, Orzamento xeral ano 2024

Comision Informativa: Orzamentos e Facenda

Calendario:
« Aprobacién pola Xunta de Goberno Local en sesién do 07/11/2023.

« Celebracion da Comisién Informativa de Orzamentos e Facenda na que se fixa o prazo de
apertura de presentacion de emendas: 07/11/2023.

« Prazo de presentacion de emendas entre o 07/11/2023 até as 13 horas do 16/11/2023.
« Resolucion de emendas: 17/11/2023.
« Ditame da Comisién informativa: 20/11/2023.

Emendas presentadas:

«  Grupo Municipal do Partido Popular de Vigo, emenda & totalidade

- Grupo Municipal Bloque Nacionalista Galego, emenda parcial.

Remision da documentacion para informe dende: Secretaria Xeral do Pleno

- Data da remision: 13,00 horas do 16/11/2023.

Remision do Informe a: Secretaria Xeral do Pleno, 16/11/2023.

|.- Normativa aplicable:

Texto Refundido da Lei Reguladora das Facendas Locais, aprobado polo Real Decreto Lexislativo
2/2004, de 5 de marzo (TRLRFL).

Lei Organica 2/2012, de 27 de abril, de Estabilidade Orzamentaria e Sustentabilidade Financeira
(LOEOSF).

Regulamento (UE) N°. 549/2013 do Parlamento Europeo e do Consello, de 21 de maio de 2013,
relativo ao Sistema Europeo de Contas Nacionais e Rexionais da Unién Europea (SEC- 2010).

Regulamento (CE) n°® 1466/97 do Consello, relativo ao reforzo da supervisién das situacions
orzamentarias e a supervision e coordinacion das politicas econémicas coa modificacion operada polo
Regulamento 1175/2011, de 16 de novembro.

Regulamento orzamentario (RP), aprobado polo Real Decreto 500/1990, de 20 de abril (RP).

Real Decreto 1463/2007, de 2 de novembro, polo que se aproba o Regulamento de desenrolo da Lei
18/2001, de 12 decembro de Estabilidade Orzamentaria.

Lei 7/1985, de 2 de abril, Reguladora das Bases de Réxime Local (LRBRL).

Regulamento de Organizacién, Funcionamento e Réxime Xuridico das Entidades Locais, aprobado
polo Real Decreto 2568/1986, de 28 de novembro (ROF).

Regulamento Organico do Pleno, aprobado o 30 de maio de 2016, publicado no BOPPO n® 114 do dia
15/06/2016 (ROP), modificado polo Pleno en sesién do 24/02/2021, publicado no BOPPO n° 87 de
10/05/2021.

Orde EHA/3565, de 3 de decembro, pola que se aproba a estrutura do orzamentos das Entidades
Locais coa modificacion operada pola Orde HAP/419/2014, de 14 de marzo .

Bases de Execucion do Orzamento.

Acordos adoptados sobre a suspension das regras fiscais para os anos 2020 a 2023.

II.- Informe

A Xunta de Goberno Local en sesién extraordinaria e urxente do dia 7 de novembro de 2023, aprobou
o Proxecto dos Orzamentos da Entidade Local e o seu Organismo Auténomo Administrativo, Xerencia
Municipal de Urbanismo e os Plans de Actuacion e Financiamento das Fundacions que forman parte
do Grupo Concello de Vigo: MARCO e CONVENTION BUREAU para o ano 2024.

A Comisién de Orzamentos e Facenda, en sesion de data 07/11/2023 en aplicacién do previsto no
Regulamento Organico do Pleno, abriu o procedemento e fixou o calendario para que os grupos
politicos municipais poidan presentar emendas ao Proxecto de Orzamentos aprobados pola Xunta de
Goberno Local na sesién celebrada o dia 7 de novembro de 2023. O prazo fixado comezou o dia
07/11/2023 co acceso ao expediente 80/142 (lina 130), e rematou as 13,00 horas do dia 16/11/2023.

De acordo ao previsto no artigo 82 do Regulamento Organico do Pleno (ROP), o expediente
electrénico foi enviado a Secretaria do Pleno, con data 07/11/2023, pola Secretaria do Pleno,
autorizase a todos os Concelleiros que conforman o Pleno o acceso ao expediente coa finalidade de
que poidan consultar todos os documentos que consideren necesario para o estudo, emenda e
formacioén da vontade sobre o pronunciamento que adopten no expediente, quedando asi garantida a
posta a disposicion dos Grupos Politicos Municipais da documentacion que conforma o expediente.

Seguindo o procedemento legalmente establecido, os Grupos Politicos Municipais, ao amparo do
previsto no artigo 83 do Regulamento Organico do Pleno (ROP), fixeron uso desta prerrogativa e
presentaron emendas ao Orzamento no prazo previsto pola Comision do que queda constancia no
expediente coa data 16/11/2023 e rexistradas polo rexistro do Pleno na data que figura nos
documentos que se incorporan ao expediente electrénico.

As emendas presentadas, ao marxe da sua tipificacion de parciais ou a totalidade do Proxecto, sen
prexuizo do informe que poida emitir a Intervencién Xeral se das mesmas se alterase o informado
sobre o cumprimento dos equilibrios orzamentarios, vaise informar legal e tecnicamente sobre o

contido das mesmas, e si € posible, sobre a sua proposta de aceptacién ou rexeitamento.

Ill.- Limitaciéns previstas no Regulamento Organico do Pleno en relacibn as emendas que se
presenten.

No informe de avaliacion se tera en conta o contido do artigo 83 do Regulamento Organico do Pleno:

-« As emendas de creacién ou de incremento nos estados de gastos admitiranse a tramite se
propofien unha baixa por igual contia. As emendas de supresién ou minoracion nos estados de
gastos admitiranse se propofien un incremento por igual contia.

- Non se admitiran emendas que supofian incrementos no estado de ingresos. As emendas aos
estados de ingresos que supofian minoracién ou supresion dos previstos, requiriran, para a sua
tramitacion, a conformidade da Concelleria Delegada de Orzamentos e Facenda que
manifestara a sua posicién no prazo de tres dias.

« As emendas ao articulado das Bases de execucion do orzamento que supofan creacion,
supresion, incremento ou minoracion dos créditos deberan de ter a sua correspondente
emenda nos estados de gastos e aplicaraselles a regra referida no apartado primeiro.

« Non se admitiran emendas 6 articulado que supofian aumento dos ingresos, as que supofan
diminucion tramitaranse conforme 6 procedemento recollido no apartado segundo.

+ Incorporadas as emendas ao expediente, a Secretaria Xeral do Pleno dara traslado das
mesmas ao departamento municipal competente en materia de orzamentos ao obxecto da
emision do correspondente informe.

V.- Outras limitaciéns de tipo legal ou de equilibrios orzamentarios

Ademais de terse que suxeitar ao contido do previsto no artigo 83 do ROP, as emendas que se
presenten deberan ter en conta os equilibrios orzamentarios que figuran no expediente.

A suspension das regras fiscais non implica que se abandone o compromiso coa consolidacién fiscal,
mantense o compromiso coa estabilidade orzamentaria e o cumprimento da taxa de referencia.

O 20 de outubro de 2020, o Pleno do Congreso dos Deputados aprobou por maioria absoluta o acordo
do Consello de Ministros de 6 de outubro de 2020 polo que se solicita ao mesmo a apreciacion de que
Espana esta a sufrir unha pandemia, o que supdn unha situacién de emerxencia extraordinaria, co fin
de aplicar a previsidon constitucional que permite nestes casos superar limites de déficit estrutural e de
volume de débeda publica.

Asi, podera entenderse que a suspension das tres regras fiscais ten efectividade desde o mesmo dia
en que se tomou o devandito acordo, o dia 20 de outubro de 2020.

Posteriormente, o Pleno do Congreso dos Deputados determinou, o 13 de setembro de 2021, que
persistian as condiciéns de excepcionalidade que xustifican manter suspendidas as regras fiscais

para o ano 2022.

Finalmente, dita decisién foi ratificada polo Congreso dos Deputados o 22 de setembro de 2022,
considerando que en Espafia se mantefien as condicions de excepcionalidade que xustifican manter
suspendidas as regras fiscais en 2023.

Deste xeito, coa apreciacion adoptada pola maioria absoluta do Congreso e con efectividade desde o
mesmo dia en que se tomou o acordo, mantivéronse suspendidos durante o exercicio 2023, os
obxectivos de estabilidade e débeda, asi como a regra de gasto.

En canto ao ano 2024, as autoridades da UE, estan solicitando aos Xefes dos Gobernos, un acordo
para a implantacion das regras fiscais para o ano 2024. A esta data, non hai acordo ao respecto.

O retorno a un contexto de disciplina fiscal tras catro anos de activacion da clausula de escape, e de
cara a orientar os orzamentos para o proximo ano, a AlReF publicou o Informe sobre a Execucion
Orzamentaria, Débeda Publica e Regra de Gasto do ano 2023, no que recomenda que se eviten
incrementos de gastos ou reduciéns de ingresos de caracter estrutural financiadas con cargo ao
incremento de ingresos temporal que se producira no 2024 e que se tefia en conta a aplicacién da
regra de gasto no 2024, recomendando un incremento do gasto primario non superior ao 2,6%.

As emendas non seran en ningun caso incrementalistas.

V.- Taxas de referencia de 2024 en relacién co PIB:

Ao marxe de estar determinadas ou non unhas taxas de referencia do déficit/superavit, as EE.LL
sempre tefien que dar cumprimento ao equilibrio orzamentario que esta vixente en aplicaciéon do
previsto no artigo 165 do Real Decreto Lexislativo 2/2004, de 5 de marzo, polo que se aproba o texto
refundido da Lei Reguladora das Facendas Locais, de tal forma que o orzamento xeral atendera ao
cumprimento do principio de estabilidade, e ao principio de responsabilidade fiscal ao que se refire o
artigo 8 da LOEOSF que non esta suspendido, nin o resto da normativa hacendistica. E dicir, o
Orzamento ten que estar nivelado, non se pode aprobar desequilibrado, o os recursos correntes
(capitulos 1 a 5 de ingresos), deben dar cobertura ao gasto ordinario (capitulos 1 a 5 mais o 9 do
estado de gastos).

Tampouco hai TRCPIB 2.4, O goberno non fixou un marco para o ano 2024, descofiecéndose cal vai
a ser a metodoloxia de calculo para fixar a base da TRCPIB 2p24.

A evolucion do gasto non financeiro en termos de cumprimento da Regra de Gasto, vai a estar por
encima do 2,6%, sendo a causa, a liquidacion definitiva pola PIE do ano 2022 en relacion coas
entregas a conta realizadas no devandito ano.

En relacion coa suspensiéon dos obxectivo de estabilidade financeira, as EE.LL tihan que limitar o
endebedamento ao 3% do PIB no ano 2020, ainda que as EE.LL anticiparon dende o ano 2016 ese
cumprimento, pecharon ao ano 2022 cun endebedamento do 1,73% do PIB. En particular, o Concello
de Vigo non ten endebedamento financeiro, polo que este obxectivo non é avaliable dende o ano 2016.

De aplicarse as TRCPIB dende o ano 2019, a evolucién do gasto para o ano 2024, seria sobre a

liquidacién do ano 2019 e a aplicacion das TRCPIB 2020-2023 (2,9%, 3,00%,3,20% e 3,3%, acordo do
Consello de Ministros de 11 de febreiro do 2020) ao que haberia que engadir, 0 2,6% do ano 2024, un
incremento do 15,93% en relacion coa Liquidacion do ano 2019. Tamén cabe a posibilidade de que a
base computable sexa a que resulte da Liquidacion do ano 2023, consolidando o gasto non financeiro
2020-2023.

VI.- As emendas, no contexto deste novo escenario, deberan respectar as seguintes limitacions:

« Os empregos deben de axustarse ao marco de competencias que regula o artigo 25 da Lei
7/1985, de 2 de abril, coa modificacién incorporada pola Lei 27/2013, de racionalizacion e
sustentabilidade da Administracion Local, (LARSAL).

- As emendas non deberan afectar ou incrementar o gasto corrente nin aplicarse a investimentos
que consoliden no futuro incrementos de gasto recorrente (financeiramente sostibles).

- As emendas deberan garantir que os empregos propostos non pofien en perigo a
sustentabilidade orzamentaria e financeiro de medio prazo.

« As emendas deben respectar o equilibrio orzamentario que regula o artigo 165.4 do TRLRFL,
de modo que cada un dos orzamentos que se integran no orzamento xeral deberan aprobarse
sen déficit inicial.

+ Se a emenda ten un contido non técnico, que propén dentro dos marxes de discrecionalidade
dos créditos unha aplicacion alternativa dos recursos, de tal xeito que deba ser considerada de
oportunidade politica, o informe técnico non entrara na sua analise, e fara constar esta
circunstancia na tipificacion técnica da emenda, sendo a proposta que faga o Sr. Concelleiro
Delegado da Area de Orzamentos e Facenda a4 Comisién para ditame, o que se pronuncie
sobre a sua aceptacion ou rexeitamento.

VII.- Solicitude de informe aos efectos de dar cumprimento ao artigo 83.5 do ROP

Aos efectos de emision do informe técnico, a Secretaria do Pleno, incorporou o dia 16/11/2023 ao
expediente electrénico as emendas presentadas, sendo este o soporte documental sobre o que se
emite o informe.

En cumprimento do previsto no artigo 83.5, ao amparo do previsto na Resolucién do Sr. Concelleiro de
Xestién Municipal de data 25 de febreiro de 2016, informo.

As emendas relacionan os programas e capitulos que son obxecto de minoracién, aumento ou de nova
creacion. Aos efectos de non reproducir no informe a identificacion da estrutura orzamentaria, non se
reflicten, remitome para a sua identificacion ao texto da emenda e ao programa orzamentario.

VIIl.- Cuestién previa relacionada co marco de competencias das Corporaciéns Locais que afecten as
emendas, e que neste caso, teran un tratamento conxunto.

A Lei 27/2013, de 27 de decembro, de racionalizacidon e sustentabilidade da Administracion Local,
introduciu unha modificacion importante en varias normas, entre elas, a Lei 7/1985, perseguia varios
obxectivos: i), clarificar as competencias municipais para evitar duplicidades coas competencias
doutras Administracions de forma que se faga efectivo o principio «unha Administracion unha
competenciay, ii), racionalizar a estrutura organizativa da Administracion local de acordo cos principios
de eficiencia, estabilidade e sustentabilidade financeira, iii), garantir un control financeiro e
orzamentario mais rigoroso e, iv), favorecer a iniciativa econdémica privada evitando intervencions
administrativas desproporcionadas.

Respecto ao obxectivo de clarificar as competencias locais e avanzar no principio «unha
Administracion unha competencia», a norma quere evitar os problemas de solapamentos
competenciais entre Administracions.

As competencias locais, de conformidade coa redaccion dada ao artigo 7 da LRBRL, clasificanse en
dous grandes grupos: competencias propias e competencias atribuidas por delegacion.

As competencias propias estan determinadas por lei, exercéndose en réxime de autonomia e baixo a
propia responsabilidade, atendendo sempre a debida coordinacion na sua programacion e execucion
coas demais Administracions Publicas.

Son competencias propias dos municipios, en todo caso, as que se exercen sobre as materias
referidas no artigo 25.2 da LRBRL.

As competencias delegadas (artigo 7.3 da LRBRL), son aquelas que, con tal caracter, atriblen o
Estado e &s Comunidades Auténomas as Entidades Locais mediante unha disposicion ou un
acordo, exercéndose ditas competencias nos termos establecidos na mesma e con suxeicion as regras
do artigo 27 da LRBRL, debendo prever técnicas de direccion , control de oportunidade e eficiencia.

A priori, caberia dicir que se o Concello desexase desempefar competencias en materias distintas

das regulamentadas no artigo 25.2 da LRBRL, s6 poderia facelo mediante delegacion da
competencia, ou unha vez tramitado o expediente previsto no artigo 7.4 da LRBRL (competencias
impropias).

As Corporacions locais para poder acollerse a clausula de capacitacion xeral que reflicte o artigo 25.1
para exercer unha competencia distinta da propia, son necesarios os informes vinculantes da
Administracion competente por razén de materia, no que se sinale a inexistencia de duplicidades.

A actividade subvencionada debe formar parte do ambito competencial da entidade que subvenciona;
asi o sinalou a xurisprudencia constitucional sen excepcion algunha e a propia Lei 5/2014, de 27 de
maio, no seu artigo 3.2.

Por tanto, no outorgamento de subvencions debera xustificarse a actividade que se subvenciona e que
esta forma parte do ambito competencial da Entidades Locais en xeral, € en particular do Concello de
Vigo.

Informe de avaliacion das emendas presentadas ao proxecto de Orzamento para o ano 2024 6

De tal maneira que se se pretende subvencionar unha actividade que non forma parte do ambito
competencial propio, primeiro deberase expor o exercicio da competencia das que se denominan
impropias, tal e como establece o artigo 7.4 da LRBRL, que esixe:

- Que o exercicio da nova competencia non pon en risco a sustentabilidade da Facenda
municipal.

« Que non se realice a competencia pola Comunidade Auténoma.
- No expediente tense que acreditar:
o Que no exercicio da competencia non se incorre en duplicidade con outra Administracion
Publica.
o Que se cumpre coas regras de sustentabilidade financeira no exercicio das novas
competencias.

o Que se emitiron os informes preceptivos polas Consellerias da competencia e pola
Conselleria de Facenda.

Se as emendas incorresen na sua redaccion no emprego de recursos publicos ao apoio de
competencias non propias nin que estean delegadas, remitireime na a analise a este epigrafe.

EMENDA PRESENTADA POLA VOCEIRA DO GRUPO MUNICIPAL DO PARTIDO POPULAR

No prazo fixado pola Comision informativa de Orzamentos e Facenda, con data 16/11/2023, rexistrada
na mesma data, a Sra. Concelleira, D? Marta Fernandez-Tapias Nufiez , Portavoz do Grupo Municipal
Populares de Vigo, presentou emenda a totalidade.

EMENDA PRESENTADA POLO VOCEIRO DO GRUPO MUNICIPAL DO BLOQUE NACIONALISTA
GALEGO

En data 16/11/2023, o Sr. Concelleiro do Bloque Nacionalista Galego, D. Xabier Pérez Iglesias,
Portavoz do Grupo Municipal do Bloque Nacionalista Galego no Concello de Vigo, presenta emenda
(parcial) rexistrada na mesma data.

Sobre a cualificacién das emendas

O Regulamento Organico do Pleno, aprobado o 30 de maio de 2016, publicado no BOPPO n°® 114 do
dia 15/06/2016 (ROP), modificado polo Pleno en sesion do 24/02/2021, publicado no BOPPO n° 87 de
10/05/2021, no seu artigo 83.1, regulamenta as emendas a totalidade, nas que previo debate e neste
caso fundadamente, suporia se fose aceptada, a devolucion do expediente a Xunta de Goberno Local.

Avaliacion das emendas

As emendas presentadas, dende unha perspectiva formal, axustanse ao previsto no artigo 83 do
Regulamento Organico do Pleno, estando equilibradas formalmente, non alterando cuantitativamente
as contias aprobadas, e establecendo a priori, 0s recursos para o seu financiamento.

Ao marxe da sua tipificacién como parciais ou a totalidade, as emendas presentadas tefien un mesmo
obxectivo, o rexeitamento da proposta do Goberno aprobada pola Xunta de Goberno Local en sesion
do 7 de novembiro.

As emendas a totalidade, supofen un rexeitamento da proposta con causa en criterios de:
oportunidade, en principios, en razons politicas ou no espirito na utilizaciéon dos recursos e empregos
dos mesmos.

Ningunha das emendas entra a avaliar ou cuestionar a legalidade do expediente, nin o proceso de
formacion do mesmo, non pofien en cuestion o incumprimento do bloque normativo que lle é de
aplicacién a este tipo de expedientes, senon, que se esta a emendar a aplicacién dos recursos a
empregos distintos.

A emenda presentada polo Portavoz do BNG, proxecta diminucions en aplicacions que estan
suxeitas ca contrato, polo que, en ningun caso poderian ser reducibles.

EMENDA A TOTALIDADE PRESENTADA POLA VOCEIRA DO GRUPO MUNICIPAL DO PARTIDO
POPULAR

A emenda a totalidade a xustifica a Sra. Voceira do grupo municipal en distintos eixes:

1.- Adoptar medidas correctas na tramitacion dos impostos municipais para favorecer o crecemento
econémico, o investimento e a creacion de emprego, gafiar competitividade fiscal.

2.- Considera que non se contempla o cofinanciamento da Deputacion de Pontevedra para o Estadio
de Balaidos nin o Marisquifio.

3.- Considera que non hai informacién certa para a cuantificaciéon da Cesiéon de Tributos e Fondo
Complementario de Financiamento.

4.- Presenta a inclusion de 23 accions a incorporar ao novo orzamento que se artelle.

Propdn a devolucion do Proxecto a Xunta de Goberno Local.
Analise da emenda

Os orzamentos, como en todas as administracions publicas, son comparados en temos de
homoxeneidade, Orzamento inicial do ano (n-1) co Orzamento inicial do ano (n), a comparativa no & co
orzamento definitivo, para estudar a comparacion co definitivo, habera que esperar ao remate do ano
2024. O que se esta tramitando, é o proxecto de orzamento, orzamento inicial, descofiecese cales van
ser os créditos definitivos do ano 2024.

A analise que se fai por capitulos entre orzamento definitivo do ano 2023, que tampouco é definitivo,

fronte ao inicial do ano 2024, non ten o rigor estatistico, estanse a comparar magnitudes e datos
heteroxéneos.

En relacion coas previsidns de ingresos, tal e como se fai constar nos informes econdémicos financeiros
de gastos e ingresos, o0s ingresos correspondense son estimacions. Nos ingresos da Administracion
do Estado, considerouse unha evoluciéon do 2%, como €& sabido, a variacién ven determinada pola
variacion do indice de Evolucion (IE) da ultima liquidacién e polos Ingresos Tributarios do Estado (ITE)
non cedidos as CCAA, que, segundo os datos cofiecidos, a evolucién é superior que 0 2%, polo tanto,
€ unha prevision conservadora.

En canto a prevision do Fondo de Cooperacion Local, sabese que a parte de participaciéon non
condicionada, non modificou a slGa contia, polo que, hai que repetir a prevision do orzamento
precedente.

Faise mencién igualmente a que non esta prevista a contia de Deputacién para a grada de Balaidos.
Certo, soamente se fai unha dotacion con financiamento de outros axentes publicos ou privados, si hai
un acordo firme sobre o compromiso de financiamento, que esta data no casos que que relaciona a
emenda, non hai, polo que, de producirse no transcurso do ano 2024, incorporariase ao Orzamento
cunha modificacion orzamentaria (xeraciéon de créditos no estados de gastos) pola contia
comprometida pola Deputacion, e mediante baixas/anulacions ou transferencias, polo compromiso
anual que lle correspondese ao Concello nese acordo.

En canto a inclusién dos 23 novos proxectos, soamente DOUS estan cuantificados, 30 milléns de
euros para incrementar o gasto social, e 300 mil euros para aumentar a partida de renovacion da pista
de atletismo.

Aos efectos de poder facer unha analise do contido destes 23 proxectos, seria necesario cuantificar e
ver si os recursos do Concello serian suficientes para afrontar o solicitado, ademais de relacionar, que
gastos ou investimentos se deixarian de dotar, sempre que fose posible ao teor das prestacions
obrigatorias que regula o artigo 26 da Lei 7/1985.

En todo caso, como é unha emenda a totalidade, non ten valor algun esa cuantificaciéon, xa que a
emenda, solicita a devolucion do proxecto a Xunta de Goberno Local.

O Proxecto de Orzamento, da cobertura as obrigas que devenga a plantilla de persoal, os contratos en
vigor cos prezos que en cada caso tefian formalizados, as transferencias obrigatorias e gastos de
funcionamento operativo. Os demais recursos, poden ter os empregos que o goberno considere
oportunos, sempre dentro dos limites das suas competencias que regulamenta a LRBRL, os que
establece o TRLRFL e a Lei Organica 2/2012, de Estabilidade Orzamentaria e sustentabilidade
financeira.

Conclusién sobre a emenda presentada pola voceira do Grupo populares de Vigo

En relacién as cuestions que requiren un estudo técnico sobre os criterios de estimacion dos ingresos
ou a non inclusion das axudas da Deputacion para a grada de gol do Estadio de Balaidos ou do

Marisquifio, xa se informou, no estado de gastos, reflictense entre outros os proxectos que tefian
financiamento ou cofinanciamento de outros axentes publicos ou privados, sempre e cando, eses
compromisos sexan firmes, neste caso, que o convenio estea asinado, cuantificando e anualizando os
compromisos, de cumprirse este requisito, incorporaranse ao orzamento do ano 2024 coa tramitacion
dunha modificacion orzamentaria, xeracion de créditos no estado de gastos do Orzamento polas
axudas da Deputacién aos empregos finalistas que estableza o convenio.

Sobre os orzamentos e o sistema de comparacion, é evidente, que os orzamentos que se comparan,
son os créditos inicias, isto non é unha nova do Concello de Vigo, sendn que este é o sistema técnico
de comparacion de todas as administracions, a homoxeneidade é determinante para comparar.

O Contido da emenda a totalidade presentada é inequivocamente politico, unha aplicacion alternativa
dos recursos, ainda que non estan cuantificados, en todo caso, a emenda non queda suxeita a un
estudo-avaliacion e consideracion dun informe técnico, xa que a mesma non pon en cuestion o
cumprimento do bloque normativo que lle é de aplicacién a este tipo de expedientes, sen6én unha
devolucion do expediente que xustifica nos eixes alternativos de formacién dun novo orzamento.

EMENDA PRESENTADA POLO VOCEIRO DO GRUPO MUNICIPAL DO BLOQUE NACIONALISTA
GALEGO.

A emenda presentada desagrégase en 138 alteraciéns, que para a sua analise agruparonse con
criterios de aplicacions novas, aumentos, diminuciéns e anulacions.

Tipo emenda N° de aplicacions Importe aumentos gastos Diminucién en ingresos euros
Creacion novas aplicacions 60
Aumento de aplicaciéns 60
Diminucién de aplicacions 7
Supresion de aplicacions 11
Total 138 19,029,100.00 19,029,100.00

Non se incorpora a este informe os programas e aplicacions afectadas, por estar reflectidos na
emenda e por carecer de relevancia na analise que se esta a facer da mesma.

Nun primeiro orde de competencias, a formacién do Orzamento e unha prerrogativa outorgada polo
artigo 168 do TRLRFL ao Presidente da Corporacién, sendo o proxecto presentado o formado por
quen lle corresponde legalmente ou por quen ostenta a delegaciéon da competencia.

Sen entrar na oportunidade dos empregos orzamentarios tanto nas aplicaciéons a crear como nas que
se propon un suplemento, o financiamento esta a cargo de baixas ou anulacidns doutras aplicacions,
que en determinados casos, estan asociadas a contratos en vigor, polo que non seria posible minorar
a dotacién sen previamente rescindir o contrato ou aprobar un modificado & baixa. De non facelo, a
prestadora do servizo estaria no suposto regulado no artigo 170.2 do TRLRFL, xa que o orzamento

non teria dotado os créditos suficientes para atender aos compromisos adquiridos, neste caso
contractuais, que tefien a sua orixe nunha relacion xuridica certa.

Diminucién de dotacions que se presentan nos que existe unha relaciéon contractual

A emenda reflicte a reducion de determinadas aplicaciéns orzamentarias que non poden ser
reducibles, por estar asociadas a unha relacién contractual, que son as seguintes:

Aplicacion Concepto Dotacion Diminucién/supresion  Definitiva
1622.2279916 Verquido lixo SOGAMA 7,585,545.00 -2,767,170.71 4,818,374.29
4310.2279900 Instalacions alumeado nadal 2,308,929.29 -1,308,929.29 1,000,000.00
4310..2279901 Decoracion e animacion nadal 1,045,000.00 -845,000.00 200,000.00
4320.2279902 Promocion turistica Rutas aéreas 625,000.00 -625,000.00 .00
3260.2279917 Aulas internacionais 3,000,000.00 -3,000,000.00 .00
9121.226020 Anuncios, bandos e c. institucionais 1,325,000.00 -1,125,000.00 200,000.00
9120.4800000 Convenio Didcesis Tui-Vigo 88,000.00 -88,000.00 .00
1650.6190001 lluminacion Parque da Guia 400,000.00 -200,000.00 200,000.00
9120.2279906 Producion e seguimento plan de medios 350,000.00 -250,000.00 100,000.00
1532.6190091 12 anualidade Avd. De Madrid 7,650,000.00 -7,650,000.00 .00
Total -17,859,100.00

A dotacién para a Avd. De Madrid, e un recurso afectado, suxeito a sua aplicacion a finalidade prevista,
dos que 5.100.000, corresponden a anualidade do MITMA, polo que, tampouco poderia ser reducible.

En relacion coa prevision contida no Fondo de Continxencia, considérase dende unha analise técnica,
que a sua dotacion é coherente en relacién coa contia do orzamento para facer fronte a situacions
imprevisibles que acontezan ao longo do ano 2024, polo que, a reducion non € aconsellable. De non
facer aplicacion do fondo para modificacions orzamentarias imprevisibles, pasara a formar parte do
superavit.

Os recursos que tefian orixe na baixa de aplicacions orzamentarias asociadas a contratos ou cun
financiamento afectado por unha contia de 17.859.100 euros, a sua reducién seria nula, non tefien a
condicion de disponibles, polo que, a proposta de creacion ou maiores dotacions por unha contia de
19.029.100 euros, non dispofien de recursos suficientes para o seu financiamento, polo tanto, a
emenda estaria desequilibrada, resultando a proposta feita contraria a Dereito por estar a xerar un
déficit orzamentario (artigo 165.4 do TRLRFL).

Conclusién da emenda presentada polo Sr. Concelleiro Portavoz do Grupo Municipal do Bloque
Nacionalista Galego no Concello de Vigo

A emenda presentada financia novos empregos ou aumento de outros, con recursos non suficientes,
por estar os propostos asociados a contratos ou que se corresponden con recursos de outras
administraciéns, de ai, que non poden ser aplicables a outra finalidade. En consecuencia co anterior,

a emenda en termos reais e legais, non estaria equilibrada, incumprindose o previsto no artigo 83 do
ROP, xerando un desequilibrio orzamentario que non o permite o art. 165.4 do TRLRFL .

A emenda debe ser rexeitada por: i) non axustarse a Dereito, xera desequilibrios e incumpre co artigo
83 do ROP e 165.4 do TRLRFL , ii) tal decisién deixaria sen cobertura orzamentaria aos contratos
vixentes, polo que, se estarian a xerar obrigas na execucion do mesmo sen a preceptiva dotaciéon
orzamentaria suficiente, iii) estarase a incorrer no suposto regulado no artigo 170.2 do TRLRFL, omitir
o crédito necesario para o cumprimento de obrigacions exixibles a entidade local, en virtude de
precepto legal ou de calquera outro titulo lexitimo.

Ao rexeitar a emenda, e non quedar afectados os equilibrios orzamentarios, non require informe da
Intervencion, en caso contrario, se a proposta € de aceptacion, tera que ser sometida a mesma ao
informe do Sr. Interventor Xeral.

Conclusién das emendas presentadas

A emenda presentada pola Sra. Voceira do Grupo Municipal do Partido Popular de Vigo é a totalidade,
solicitando a devolucién do Proxecto a Xunta de Goberno Local para unha nova formacién do
documento, cos criterios de oportunidade que reflicte a mesma, non son informados tecnicamente os
proxectos a incluir, soamente se fan as aclaracidons pertinentes que proceden. A emenda debe ser
votada, de prosperar, o Proxecto de Orzamento seria devolto a Xunta de Goberno, de ser rexeitada, o
proxecto Orzamentario continuara coa sua tramitacion.

A emenda presentada polo Sr. Voceiro do Grupo Municipal do BNG, é parcial, non esta equilibrada,
hai determinadas minoraciéns de aplicaciéns por unha contia de 17.859.100 euros que estan
asociadas a contratos en vigor ou que tefien financiamento alleo, os empregos propostos non terian
financiamento suficiente, non axustandose a emenda a Dereito por estar desequilibrada, polo que, a
proposta debe propor o seu rexeitamento.

Isto é todo o que ten que informar este técnico en relaciéon coas emendas presentadas ao Proxecto de
Orzamentos do Concello de Vigo para o ano 2024.

Erro material na definicién dunha aplicaciéon orzamentaria

a) Detectouse un erro na aplicaciéon 2310.6320010, definida como DUSI, OT9, reestruturacion AT.
SOCIAL, que se corresponde coa rehabilitacion do inmoble da Praza da Princesa por unha contia de
240.000 euros, cando a definicién é a de INVESTIMENTO DE REPOSICION C.SERVICIOS.SOCIAIS ,
aplicacion 2310.6320001, polo que, proponse a sua correccion técnica tanto na definicion como na
aplicacion orzamentaria.

b) Hai que modificar a definicién da aplicacion 4320.2279908 CONVENIO UVIGO PROPOSTA DE
FESTAS DE INTERES TURISTICO POR CONVENIO UVIGO CANDIDATURA A GEOPARQUE
MUNDIAL DA UNESCO

En Vigo, & data da sinatura electronica

Expediente: 80/142
Proxecto Orzamento 2024

O Tesoureiro Municipal e Director Superior Contable e Orzamentario: Luis Garcia Alvarez

